ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.
«Նաիրիտ գործարան» ՓԲ ընկերության տեխնիկական անվտանգության համակարգի սարքավորումներում առկա հրդեհապայթունավտանգ և այլ քիմիական նյութերի պահպանումը իրականացվում է թվով 216 աշխատակիցների կողմից, որոնցից 142 աշխատակից ուղղակիորեն որպես մասնագետ իրականցնում են տեխնոլոգիական համակարգերում, տարողություններում և սարքավորումներում առկա քիմիական նյութերի անվտանգ պահպանությունը, համաձայն գործող տեխնիկական հրահանգների, ովքեր աշխատում են 24 ժամյա ռեժիմով, 4 հերթափոխով: 52 աշխատակցի կողմից իրականցվում է ընկերության տարածքի պահպանությունը արտաքին գործոններից հաշվի առնելով, որ հրդեհապայթունավտանգ օբյեկտները տեղակայված են տարբեր հասցեներում գտնվող տարածքներում (շուրջ 170 հետար մակերեսով), ուստի պահպանություն և պայամանակարգի ծառայության դիտակետերը տեղաբաշխված են ըստ տարածքների և պահպանությունն իրականացվում է 24 ժամյա ռեժիմով, 4 հերթափոխով, իսկ վարչական ապարատի 22 աշխատակցի միջոցով իրականցվում է տեխնոլոգիական համակարգերում, տարողություններում և սարքավորումներում առկա քիմիական նյութերի պահպանությունը և Ընկերության տարածքի պահպանությունը իրականացնող 194 աշխատակիցների աշխատանքների կառավարումը, համակարգումը, փաստաթղթաշրջանառությունը և դրա հետ կապված այլ գործառույթներ:
Այսպիսով «Նաիրիտ գործարան» ՓԲ ընկերության տեխնիկական անվտանգության համակարգում ներգրավված հրդեհապայթունավտանգ օբյեկտների պահպանության ապահովումը պետք է իրականցվի, և իրականացվում է համակարգված՝ Ընկերության բոլոր աշխատակիցների անմիջական մասնակցությամբ:
Ըստ համապատասխան հաշվարկների «Նաիրիտ գործարան» ՓԲ ընկերության 2022թ.-ի բոլոր՝ թվով 216 աշխատակիւցների աշխատավարձները, դրան հավասարեցված այլ վճարները ներառյալ ՀՀ օրենսդրությամբ նախատեսված հարկերը և այլ պարտադիր վճարների մեկ ամսվա հաշվարկային գումարը կազմում է մոտավորապես 31000.0 հազ. դրամ, իսկ 12 ամսվա համար կազմում է մոտավորապես 372000.0 հազ. դրամ: ՀՀ կառավարության 23.12.2021թ.-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշմամբ հատկացված 230000.0 հազ. դրամը հավասարաչափ է բաշխված եռամյակների միջև, ուստի աշխատակիցների աշխատավարձերի վճարման համար անհրաժեշտություն է առաջացել կատարել միջեռամսյակային վերաբաշխում:   
2.Առաջարկվող կարգավորման բնույթը.

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:

4.  Ակնկալվող արդյունքը.
Նախագծի ընդունմամբ հնարավոր կլինի վճարել «Նաիրիտ գործարան» ՓԲԸ-ի աշխատակիցների աշխատավարձը։
5. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
6. Պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին 
Սույն նախագծի ընդունմամբ Հայաստանի Հանրապետության 2022 թվականի պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների փոփոխություններ  չի առաջանա:
7. Լրացուցիչ ֆինանսական միջոցների անհրաժեշտության և նշված գումարի չափով ֆինանսական միջոցների վերականգնման անհրաժեշտության մասին
Որոշման նախագծի ընդունումը չի հանգեցնում ՀՀ պետական բյուջեից լրացուցիչ միջոցներ հատկացնելու անհրաժեշտության:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Կառավարության 2021-2026թթ. ծրագիր, Բաժին 01.Անվտանգություն և արտաքին քաղաքականություն, ենթակետ Աղետների դիմակայունության բարձրացումը

 

